
. ERANSKINA
ESKU HARTZEKO GUNEEN FITXAK

1. UDALERRIA: OIARTZUN
« Kokapen Zehatza: Arraskularre Kalea. Elizalde auzoa.
« Hiri Testuingurua:

Oiartzun 10. 375 biztanleko herri euskalduna da. Zortzi auzotan banatuta
dago eta Elizalde da erdigunean dagoen eta zerbitzu gehienak biltzen
dituen auzoa. Oiartzungo San Esteban plaza da herriaren zentroa. Plaza
honi bost kalek ematen diote arnasa, oinezkoena soilik izan arren, kale
hauek muga egiten dute trafikoa hasten den guneekin. Plazara sarbidea
ematen duten kale horietako baten amaieran kokatzen da Arraskularre
kalea, Aialde kalearen jarraian.

Urte batzuk atzera egiten badugu, Aialde kaletik hasi eta Arraskularre
kaleraino bizitza ikusten zen. Ezker eskuin komertzio andana zegoen,
herritarrak bertan egiten zituzten erosketak eta auzotarrak elkarrekin
harremantzeko gune garrantzitsua zen. Auzoaren arima bertan zegoen.

Herriko kale nagusienetako bat izatetik, kale soil bat izatera pasa da azken
urteetan. Komertzio asko itxiizanak eta herritarren eroste ohiturak aldatu
izanak eraman gaitu Arraskularre hutsik ikustera.

Zein indargune ditu?

Kaleak aldiz indargune asko ditu. Plazatik gertu egoteak mugimendua
bermatzen du. Bi aldeetara dituen etxebizitzetan auzotar asko bizi dira
eta eguneroko mugimendua kale horretatik egiten dute. Kotxe
aparkalekuak daude bi aldeetan eta denbora mugatua duten aparkaleku
patzuk daude komertzioetara joan etorria errazteko eta erosketak egin
ahal izatea bermatzeko. Datozen hilabeteetan lurraren zoladura aldatuko
da eta kalea berrituta geratuko da.

Nolakoa da kalea?

IH afdl Am



g
h AUZOAREN

Kaleak bi gune dituela esan genezake, Aialde kaletik behera maldan
dagoen zatia eta Santusene kalearekin batzen duen gune laua. Lehen
zatia estuagoa da, etxeak elkarrengandik gertuago daudelako, bertan ez
dago kotxeak aparkatzeko gunerik eta beherako noranzkoan dauden
etxebizitzek estalpe moduko bat dute amaieran.

Gune laua hasi haurretik, berdegune bat dago ezkerreko etxebizitzen
artean. Gune hori gabonetako apaingarriak jartzeko baliatu izan da.
Eskuinaldean berriz plaza moduko bat sortzen da, kotxez beteta egon ohi
dena.

Gune lauak aparkalekua du bi aldeetara. Etxeak elkarrengandik urrunago
daude eta altuagoak dira. Zati honetan komertzioa bi aldeetan kokatzen
da.

Kale hau ere berezia da Luis Pena Ganchegui arkitektoaren lan asko
biltzen dituelako. Bi aldetara dauden eraikinak berak diseinatutakoak dira
eta estetikan ez ezik, auzo bizitzarako antolatutako guneengatik da
bereizgarria. Bigarren zati honetan etxebizitzek plaza eta gune estali
batzuk dituzte kalearen atzealdean. Aipatzekoa da ere, Arraskularrek
ezker eta eskuin dituen kaleekin loturak dituela eskilara bidez.

Hurbileko merkataritza:

Merkataritza apaltzen joan den arren, egun fisioterapia zentro bat,
arraindegia, ile apaindegia, gozotegia, farmazia, janari denda eta
eskulanetako artisau denda bat daude bertan.

« Espazioaren Neurriak:

Kaleak guztira 172 metro luze ditu. Maldan dagoen lehen zatiak 100 metro
eskas ditu luzeran eta 7 metro inguru zabaleran. Beheko zatiak aldiz, 72
metro inguru eta 10 eta 17 metro bitarteko zabalerak ditu. Altuera mugarik
ez dago baina egin nahi denaren arabera, ezaugarri hau udal teknikariekin
adostu beharko da.

« Baldintza Teknikoak

1. Ainguraketak

Zulatzeko Murrizketa: Nahiz eta babesa Hirigune Historikoan
baino txikiagoa izan, arau orokorra zoladura ez zulatzea da.
Irtenbide nagusia kontrapisuak erabiltzea da oraindik ere.

Puntu Finko Posibleak: Kalean zehar oinezkoen eta kotxeen
bideak banatzeko dauden pibote eta hesiak erabili daitezke.
Gainontzeko puntu finkoak (lorategi, plaza, arku, zutabe..)
eremu pribatuetan daude. Egin nahi denaren baitan agian
bizilagunei baimenak eskatu beharko zaizkie.

2. Argindar-hartuneak eta Potentzia

Existitzen dira: Kalearen amaieran argindar hartune bat dago,
kalean zehar aukera egon daiteke farola batetik hartzeko. Lan
puntualetarako argindar hartunea baliatu daiteke udalarekin
narremanetan jarriz.

3. Bestelako Baldintzatzaile eta Debekuak

Kalearen zoladura: Kaleko zoladura udaberrian berrituko da.
Kontutan hartzea komeni da, obrarako Iurrean iltzatuta
dauden elementuak kendu egingo direla.

Bizilagunekiko Bizikidetza: Hau da baldintzatzaile nagusia.
Edozein jarduerak kale horretan Dbizi diren bizilagunen
atsedena errespetatu behar du. Ordutegiak eta soinuaren
bolumena zorrotz kontrolatuko dira. Ezingo da zaratarik atera
22:00etatik 8:00etara.

« Hiri Altzarien Errespetua: Ezin dira oinezkoen pasabideak
blokeatu ezta kaleko trafikoa ere. Aparkalekuak ere
errespetatu egin behar dira.

« Zama-lanen Logistika: Kalea norantza bakarrekoa da.
Aparkatzeko aukera egon daiteke karga eta deskargarako
aparkalekuan. Beharrezkoa bada, udalarekin harremanetan
jarri eta bideratuko da epe luzeagorako aparkalekua.

« Edukien inguruko irizpideak: Eduki edo mezurik egongo bada,
hau euskara hutsean egongo da. Horrez gain, ez da inongo
mezu erasotzailetik edo iraingarririk onartuko ezta eduki
matxista edo arrazistarik ere.

« Zaborra: Muntaiak edo desmuntaiak zaborrik sortuko badu,
udaleko ingurumen sailarekin landu beharko da gai hau.
Materialen trataera, birziklatzea...

